
um frumvarp til laga um heimild fyrir ráðherra íslands, til að skipa nefnd til 

að ákveða verðlag á vörum.

Hæstvirt stjórn hefir lagt frumvarp þetta fyrir Alþingi, og er það að öllu

samhljóða bráðabirgðarlögum, er sett voru 5. okt. f. á.
Nefndin hefir orðið einhuga um að nauðsyn geti verið á að hafa verð- 

lagsnefnd, á meðan á Evrópustríðinu stendur.
Það getur verið brýn þörf að reyna að hafa einhvern hemil á, að verð á 

nauðsynjavörum fari ekki upp úr öllu valdi, að óþörfu, eða einungis fyrir óhóf- 

lega álagningu seljanda.
En hinsvegar dylst nefndinni ekki, að mjög verður að gæta þess að fara

varlega í þessar sakir, svo að eigi sé heldur þröngvað kosti seljanda, og að frjáls



og eðlileg samkeppni bíði sem minstan hnekki. Enda mun nefnd sú, er skipuð

var 15. okt. f. á., hafa verið mjög gætin i þessu máli.
Það, sem sumir nefndarmenn voru í nokkrum vafa um viðvíkjandi þessu 

frumvarpi, var það, hvort nauðsyn bæri til þess, að heimild væri til að ákveða 

verðlag á innlendum nauðsynjavörum, og hvernig því mætti við kom a í fram- 

kvæmdinni.
Vér getum nú ekki séð, að talsmál geti orðið um að ákveða verðlag á 

þeim innlendum afurðum, sem ætlaðar eru beint til útflutnings, — þar skapar 
heimsmarkaðurinn verðið — enda getur það ekki náð nokkurri átt, að fara að 

setja neinar hömlur fyrir því, að framleiðendur megi selja vörur sínar því verði, 
sem boðið er í þær erlendis frá, svo að heimild um að ákveða verðlag á inn-

lendum vörum á ekki og m á ekki ná til annara en þeirra kaupmanna, eða selj-
enda, er selja til neyslu í landinu, með uppskrúfuðu, óhæfilegu og óviðeigandi 

verði, frá því sem þeir hafa borgað framleiðendum.
Þegar þessa er gætt, þá sjáum vjer ekki neitt verulegt við það að athuga, 

þótt ákvæðið standi um að innlendar nauðsynjavörur geti einnig heyrt undir 
þetta, þar sem hugsanlegt er, að smásalar og millimenn, sem selja til neyslu í

bæjum, kynnu að nota sjer neyð, og setja óhóflega hátt verð á vöru sina, og

það er i þeim tilfellum, að heimildin á við.
Það heíir kom ið fram í nefndinni, að vel ætti við, ef að ákveða þyrfti

verðlag á innlendri vöru, _að í nefndinni ætti sæti að minsta kosti 2 menn úr

flokki framleiðenda i landinu.
Með þessum athugasemdum ráðum vér til að samþykkja frumvarpið 

óbreytt, eins og það liggur fyrir.

Alþingi, 22. júli 1915.

